
Туһаныллар айымньылар: 

1. А.Кудрин – Архыып Абаҕыыныскай “Кыайыы андаҕара” 

2. И.Артамонов “Бэс ыйын 22 күнэ 1941 сыл” 

3. И.Артамонов “Мин баар буолуом” 

4. И.Артамонов “Эдэр ыччат ырыата” 

5. С.Борогонскай “Улуу Ильмень” 

6. В.Босяк “Өспөт уот” 

7. И.Винокуров-Чаҕылҕан “Мин улууһум киһитэ” 

8. И.Винокуров-Чаҕылҕан “Хайыһар” 

9. М.Кузьмин-Макаар Хара “Саллаат суруктара” 

10. С.Кулачиков-Эллэй “Герой ийэтигэр” 

11. С.Тимофеев “Эйэ, дьол иһин” 

 

1 көстүү. Сценаҕа ураһа. Ураһа иһиттэн ийэлээх аҕа саҥа төрөөбүт уолларын көтөҕөн 

тахсаллар.  

Аҕа:   Ортотуттан ойор күннээх  

Орто туруу дойдуга, 

Олох кэрэтин билээри, 

Оонньоору, сайдаары, үүнээри 

Оҕочоос уол барахсан 

Ийэтин, аҕатын үөрдэн 

Эһээхэйдээбитинэн кэллэ.   

Ураһа кэннигэр бараллар. 

 

2 көстүү. Дьоллоох оҕо саас көстөр. Үөрбүт-көппүт оҕолор сырсан киирэллэр. Оонньуу 

сырыттахтарына, биир уол сүүрэн кэлэр, ыксаабыт, ктуттаммыт дьүһүннээх. “Оҕолоор, 

иэдээн! Сэрии! Сэрии!”- диэн айманар.  Оҕолор куттанан куоталлар. 

 

3 көстүү. Сэриигэ атаарыы. Сценаҕа дьон тоҕуоруһар. Сэриигэ ыҥырыллыбыт 

уолаттарын атаараллар. 

1 о5о: 

Күлэ-үөрэ турбут айылҕа күөҕэ 

Ол күн тута кэхтэ түспүтэ. 

“Сэрии” диэн тыл дьиэттэн дьиэҕэ 

Харах уута аргыстаах киирбитэ. 

 

4 көстүү. Кыһыҥҥы тыа. Саха саллааттара төрөөбүт дойдуларын санаан, ураһа туппуттар. 

Ол аттыгар олорон, сурук суруйаллар. 

 

2 о5о: 

Иһит, 

Ийэ дойдум! 

Ииппит буойун дьонуҥ 

Уоран түспүт  

Фашистары 

Урусхаллыыр андаҕарын. 

   3 о5о: 

                                   Андаҕайабыт: 

   Эр сүрэҕинэн, 

   Эн эрэлгинэн: 

   Кэхтэри билбэт  

   Киил муос бэйэбит 



   Өлүү хараҕынан 

   Өтөрү көрүөхпүт, 

   Өлбөт-өспөт 

   Өргөстөнүөхпүт! 

Ити суруйа олордохторуна, командир: “Строиться!” – диэн ыҥырар.  

 

5 көстүү. Хайыһардьыт бригада сорудахха бараллар. Сценаҕа 

хайыһардьыттар киирэллэ. “Хайыһар” ырыа ылланар: 

 

Хоту дойду хонноҕуттан 

Колонналар бардылар, 

Хара тыанан, толоонунан 

Хайыһардар дайдылар. 

 

Хос ырыата: Өстөөх ханна саһан сылдьар, 

Өстөөх ханна хайыһар, - 

Ситиэ онно сытыы буулдьа, 

Ситиэ сыыдам хайыһар! 

(Ол баран истэхтэринэ, бомба эстэр, тыас-уус. Саллааттар охтоллор). 

4 о5о: 

Мин өлөн эрэбин... Хааным 

Сүүрэр, туманнырар хараҕым, 

Булдьа аттыбынан ыйылыыр, 

Оо, абабыан, дууһам ытыыр... 

Аҕа дойдуом, саха буойунун умнумаар! 

(Туруйалар көтөн киирэллэр, охтубут саллааттары хомуйан илдьэ бараллар). 

 

6 көстүү. Хара суругу туттарыы. Сценаҕа үлэлии сылдьаллар дьоннор. Биир туруйа көтөн 

кэлэн, ийэҕэ хара сурук туттарар.  

5 о5о: 

Ытаама, ийэ, ытаама 

Оҕоҥ мээнэ өлбөтө: 

Кыайыыга сирдиир знамя – 

Кини өлбөт өҥөтө. 

 

7 көстүү. Ыныгы үйэ. Кыайыы 70 сылын көрсүү. Сценаҕа саллаат таҥастаах оҕолор 

параддаан тураллар. Ильмень күөлгэ охтубут саллааттарга өйдөбүнньүккэ сибэкки (венок) 

ууруу. 

6 о5о: 

Өспөт уот 

Сөкүүндэҕэ да сөҕүрээн ылбат, 

Күн сирин көмүскэлигэр өлбүттэр 

Сүрэхтэрэ буолан кыыһар. 

 

7 о5о: 

Тыыннарын төһөлөөх ньургун дьон 

Биэртэрэй Ийэ сир туһугар, 

Төһөлөөх дьон соххор-доҕолоҥ 

Буолтарай ол сэрии уотугар! 

8 о5о: 

Төһөлөөх киһи кур баастара 

Бүгүн да муҥнуура буолуоҕай, 



Сарбыллан эрдэҕэ саастара, 

Ол ону ама ким умнуоҕай?! 

9 о5о: 

...Суох маннык дьон хаһан даҕаны 

Кэриэһэ суох кэлэн ааспаттар, 

Буойуну, доҕору, аҕаны 

Ыччаттар солбуйан хаалбыттар. 

10 о5о: 

Маннык дьон күн сирин үрдүгэр 

Көрүнньүк таах кэлэн барбаттар. 

Кэнчээри көлүөнэ иннигэр 

Умуллан хаалбат уот сулустар. 

11 о5о: 

Эйэ знамятын күөрэччи тутаммыт, 

Ыччаттар инники иһэбит, 

Үлэҕэ, үөрэххэ күүрэн тураммыт, 

Кэскиллээх олоҕу айсабыт.  

!2 о5о: 

Ырыабыт ньиргийдин 

Эйэ иһин, эйэ иһин! 

Сүрэх үөрдүн, 

Сир көҕөрдүн, 

Доҕордоһуубут туругурдун! 

 

Сценаҕа турааччылар “Эйэ, дьол иһин ” ырыаны бары ыллыыллар: 

 

Сэрии буолбатын, 

Хаан тохтубатын 

Сирэм күөх сиргэ! 

Өрүү чэлгийэ, 

Үүнэ, чэчирии 

Турдун күн сирэ! 

 

Хос ырыата: Суох буоллун сэрии, 

Суох буоллун өлүү! 

Туругур, эйэ! 

Эйэ! Эйэ! 


